
Abstrak

Kegagalan sebahagian umat Islam memahami al-Qur’an berdasarkan
huraian mazhab yang menjadi ikutan majoriti umat Islam menyebabkan
muncul beberapa tafsiran terhadapnya yang mengelirukan dan tersasar
daripada iktikad yang sahih bermanhaj pertengahan (wasatiyyah),
sebagaimana yang terciri dalam mazhab Ahli ’I-Sunnah wa ’l-Jama‘ah.
Kelahiran aliran yang terlalu melebihkan rasional dalam menanggapi isu-
isu ketuhanan tanpa meletakkannya pada posisi yang sepatutnya dan
terlalu bergantung kepada nas yang zahir sehingga menjerumuskan
mereka kepada al-tajstim dan al-tashbih perlu ditangani berdasarkan
penelitian terhadap ayat-ayat tauhid yang terkandung di dalam kitab suci
tersebut. Justeru, makalah ini mengemukakan huraian terhadap surah al-
Ikhlas yang sarat mengandungi wacana tauhid meliputi perbincangan
tentang cara mengenal Allah SWT berdasarkan beberapa sifatNya
mengikut huraian akidah Ahli ’l-Sunnah wa ’l-Jama‘ah. Penelitian
dilakukan terhadap asbab al-nuziil dan kandungan inti pati setiap ayat
yang terdapat di dalamnya wacana tauhid yang jelas dan mantap.
Makalah ini menyimpulkan bahawa terdapat beberapa pertentangan
antara tema tauhid yang terdapat dalam surah ini dengan beberapa
tafsiran tauhid terseleweng yang dipelopori oleh beberapa pihak yang
dimaksudkan.

Kata kunci: akidah Ahli ’1-Sunnah wa ’l-Jama‘ah, mengenal Allah,
surah al-Ikhlas, sifat-sifat Allah, tafsiran menyeleweng

Tawhidic Discourse in the Chapter of al-Ikhlas:
an Analysis from the Sunni Perspective

Abstract

The failure of some of the Muslims to understand the Qur’an properly
based on the elaboration of the school which is followed by the majority
of the Muslims, have caused the emergence of numerous interpretations
of the Qur’an that are confusing and deviated from the true creed, which
is the creed and methodology of moderation (wasatiyyah), namely the
school of of Ahli ’I-Sunnah wa ’I-Jama ‘ah. The appearance of sects that
over-emphasize rational thinking in comprehending matters related to
God, without putting it in their proper context, plus, relying too much on
the literal aspects of the texts, to the point of falling into al-tajsim and al-
tashbih, needs to be dealt with, based on the analysis of the verses of al-
Tawhid which are found in the Qur’an. Therefore, this article provides
an elaboration of the chapter of al-lkhlas, which contains substantial
relevance to the discussion of knowing Allah based on some of His
attributes, based on the creed of Ahli ’I-Sunnah wa ’I-Jama ‘ah. Analysis
is made based on reasons of revelation of the chapter and the essential
contents of every verse that contains discourse on al-Tawhid which are
clear, distinct and concrete. This article concludes that there are
numerous contradictions between the creed of al-Tawhid contained in
this chapter and the misinterpretations of it that have been adopted by
some Muslim sects.

Keywords: the creed of 4hali ’[-Sunnah wa ’l-Jama ‘ah, knowing Allah,
chapter of al-Tkhlas, Allah’s attributes, misinterpretation of the Qur’an

Pendahuluan

Aspek akidah merupakan suatu bentuk dimensi terpenting yang
membina identiti dan jati diri seseorang yang bergelar Muslim.
Pembinaan aspek akidah yang benar dan tepat sebagaimana yang
dibawa oleh Rasulullah SAW dalam diri seseorang Muslim adalah
merupakan suatu perkara yang perlu diberi tumpuan dan
penekanan. Berdasarkan sejarah, ternyata dimensi ini merupakan
suatu perkara yang begitu mendapat perhatian daripada Rasulullah
SAW sehingga menyebabkan baginda mengambil masa yang agak
panjang untuk menyuburkan benih-benih akidah ke dalam jiwa-
jiwa masyarakat Arab pada ketika itu. Hasil daripada pegangan
sahih yang digenggam erat oleh umat Islam pada ketika itu, dilihat
ia telah berhasil melahirkan suatu generasi Muslim yang utuh

keimanannya di  samping bersemangat kental dalam
mempertahankan kesucian akidah yang mereka imani.

Namun, situasi yang amat berbeza dan membimbangkan telah
melanda umat Islam pada abad ini, apabila kesucian akidah
mereka telah dinodai dengan racun-racun pegangan menyeleweng
yang menyerap masuk, lantaran rapuhnya benteng akidah di dalam
diri mereka. Bertitik tolak daripada kepentingan di atas, makalah
mengetengahkan semula kefahaman terhadap sebuah surah yang
ringkas, iaitu surah al-lkhlas, yang dilihat mampu berperanan
dalam membekalkan hujah-hujah nagliah dan akliah yang ampuh
kepada seseorang Muslim berhubung iktikad yang wajib diimani
berkaitan ketuhanan. Analisis dilakukan terhadap keempat-empat
ayat yang terkandung di dalam surah ini berdasarkan tiga aspek
yang berbeza. Akhirnya, ia mengenal pasti beberapa pertentangan
antara tema tauhid yang tergarap di dalam surah ini dengan
beberapa tafsiran tauhid yang dilihat menyimpang daripada ajaran
akidah yang sebenar.

Pengenalan Ringkas Surah al-1khlas
Surah al-lkhlas merupakan surah ke-112 di dalam senarai surah-
surah yang terdapat di dalam kitab suci al-Qur’an. Surah yang
ringkas dan padat ini terdiri daripada empat ayat, lima belas
kalimah dan empat puluh tujuh huruf.* Para ulama telah berselisih
pendapat dalam menentukan kedudukan surah ini, sama ada ia
merupakan surah makkiyyah ataupun madaniyyah. Sebagai contoh,
Ibn Mas‘td, ‘Ata’, al-Hasan, ‘Ikrimah, Mujahid, Qatadah dan
Jabir r.a. berpendapat bahawa surah ini merupakan surah
makkiyyah.” Manakala Ibn ‘Abbas, al-Dahhak, Muhammad bin
Ka‘ab, Abi al-‘Aliyah dan al-Suddi r.a. pula berpendapat bahawa
surah ini merupakan surah madaniyyah.®

Dari sudut nama, mufasirin telah menggariskan pelbagai
nama baginya berdasarkan kepada beberapa sudut pandang yang
tertentu. Bahkan Jalal al-Din al-Suyati mengatakan bahawa nama-

4 Muhammad al-Amin bin ‘Abd Allah al-Harari, Tafstr Hada'iq al-Rih wa al-
Rayhan fi Rawabr ‘Uliam al-Qur’an (Beirut: Dar Tawq al-Najat, 2001), 32:434.

° Muhammad bin Yusif al-Andalasi, Tt afsir al-Bahr al-Muhit (Beirut: Dar al-
Kutub al-‘Tlmiyyah, 1993), 8:529. Lihat juga Muhammad al-Amin bin ‘Abd
Allah al-Harari, Tafsir Hada'iq al-Rih wa al-Rayhan fi Rawabi ‘Ulim al-
Qur’an, 434.

6 Lihat Muhammad bin Yusaf al-Andalasi, Tafsir al-Bahr al-Muhit, 529.

nama surah ini tidak kurang daripada dua puluh nama.” Ini
menunjukkan kemuliaan dan ketinggian surah ini. Hal ini kerana,
terdapat satu kaedah yang masyhur dalam kalangan para ulama
yang menyatakan bahawa ‘“banyaknya nama itu menunjukkan
kemuliaan perkara yang dinamakan tersebut” (ziyadah al-asma’
tadullu ‘ala sharaf al-musamma).® Sebagai contoh, para ulama
telah menggariskan sebanyak tidak kurang daripada dua puluh
nama bagi surah ini. Di antara nama-nama tersebut adalah al-
Ikhlas, al-Tawhid, al-Najah, al-Ma‘rifah, al-Mu‘awwizah, al-
Mani‘ah, al-Bara’ah, al-Mudhakkirah dan al-Insan.’ Walaupun ia
mempunyai nama yang pelbagai, namun inti pati yang terkandung
di dalam surah ini yang juga merupakan identiti yang khusus
baginya tetap terpancar pada sekian hama-nama tersebut; iaitulah
erti keesaan Allah yang tulus dan murni sama ada dari sudut zat,
sifat dan af‘alNya serta penyucianNya daripada segala sifat
kekurangan dan membebaskanNya daripada segala bentuk
kesyirikan.

Dari sudut hubungan dan kaitan surah ini dengan surah yang
sebelumnya iaitu surah al-KafirGn, para ulama menyatakan
bahawa, setelah Allah SWT mencerca perbuatan musuh-musuh
Ahl al-Tawhid yang terdiri daripada golongan kafir dan musyrik,
Allah SWT menerangkan pula berhubung hakikat tauhid yang
menjadi tunjang dan pasak kepada umat Islam dalam beramal dan
menyucikanNya daripada sebarang bentuk kesyirikan.'® Selain itu,
terdapat juga sebahagian ulama yang berpendapat bahawa, setelah
disebutkan kejelikan golongan-golongan penyembah berhala yang
terdiri daripada kerabat terdekat Rasulullah SAW dalam surah
yang sebelumnya, maka surah al-Ikhlas diturunkan bagi
memperjelaskan kepada manusia berhubung sifat keesaan Tuhan

" Ahmad bin Muhammad al-Sawi, Hashiyah al-Sawi ‘ala Tafsir al-Jalalyn

(Beirut: Dar al-Fikr, 2003), 6:2449.

8 Ahmad bin Muhammad al-Sawi, Hashiyah al-Sawr, 6:2449. Manakala al-Razi
mengatakan bahawa kathrah al-alqab tadullu ‘ald Mazid al-Fadilah. Lihat
Muhammad al-Razi Fakhr al-Din bin Diya’ al-Din ‘Umar al-Razi, Tafsir al-
Fakhr al-Razr (Beirut: Dar al-Fikr 1T al-Tiba‘ah wa al-Nashr wa al-Tawzi",
1981), 32:175.

°® Al-Raz, Tafsir al-Fakhr al-Razi, 175. Al-Harari, Tafsir Hada ig al-Rith wa al-
Rayhan fi Rawabi ‘Ulim al-Qur’an, 434. Al-Razi, Tafsir al-Fakhr al-Razr,
265.

10 Shihab al-Din al-Sayyid Mahmud al-Alusi, Tafsir Rih al-Ma ‘ani, tt.), 265.
Al-Harari, Tafsir Hada'iq al-Riih, 435.

yang disembah oleh Rasulullah SAW sekaligus menafikan bahkan
menempelak golongan-golongan yang telah mempersekutukan
Allah SWT khususnya golongan penyembah berhala.™*

Manakala dari sudut kelebihan surah ini, di antaranya adalah
ia mengandungi pengajaran berhubung sifat-sifat Allah SWT dan
jaminan baginda bagi orang yang membacanya dengan penuh
penghayatan dengan jaminan dikasihi oleh Allah SWT.* Hal ini
berdasarkan Hadith Rasulullah SAW yang diriwayatkan daripada
Saydatina ‘A’ishah r.a.:

Terjemahan: Diriwayatkan daripada ‘A’ishah: Sesungguhnya
Nabi SAW mengutuskan seorang lelaki kepada suatu
kumpulan tentera yang kecil jumlahnya (sariyyah). Dia
membaca al-Fatihah dalam solatnya dan mengakhiri bacaan
al-Fatihah dengan surah al-Ikhlas. Apabila mereka pulang,
para sahabat menceritakan kepada Rasulullah SAW tentang
hal tersebut. Lalu baginda bersabda, “Tanyalah lelaki tersebut
mengapa dia melakukan sedemikian?” Maka lelaki tersebut
menjawab, “Saya membacanya kerana ia merupakan sifat
Allah yang Maha Pengasih (al-Razman) dan saya suka
membacanya.” Maka Nabi SAW bersabda, “Khabarkan
kepadanya bahawa Allah mengasihinya.”*

1 Al-Sawi, Hashiyah al-Sawi, 2449,

2 Al-Razi, Tafsir al-Fakhr al-Razi, 174-175. Al-Harari, Tafsir Hada’iq al-Rih
wa al-Rayhan, 436.

" Hadith riwayat al-Bukhart, Kitab al-Tawhid, Bab +ie A e el gk
L;Lu; dJLu A aa s i) eLu;, no. Hadith 7375, dan Muslim, Bab 6 3¢) 58 Jiad
37 % 5h no. Hadith 813. Lihat Abi ‘Abd Allah Muhammad bin Isma‘il al-
Bukhari, dalam Mawsi‘at al-Hadith al-Sharif: al-Kutub al-Sittah, ed. Salih bin
‘Abd al-Aziz Al al-Syaykh (Riyadh: Dar al-Salam, 2000), 614 dan Aba al-
Husayn Muslim bin al-Hajjaj bin Muslim, Sahih Muslim dalam Mawst‘at al-
Hadith al-Sharif, 805.

Selain itu, fadilat membaca surah al-TIkhlas menyamai
sepertiga daripada al-Qur’an al-Karim.'* Terdapat banyak riwayat
yang menyebutkan perkara tersebut. Antaranya:

Terjemahan: Daripada Abi Sa‘id: “Sesungguhnya seorang
lelaki telah mendengar seorang lelaki yang lain membaca qul
huwa Allzhu ahad dan mengulangi surah tersebut berulang-
ulang kali. Tatkala waktu pagi menyingsing, lelaki tersebut
telah pergi menemui Rasulullah SAW dan menceritakan
perkara tersebut kepada baginda SAW seolah-olah
memperkecilkan perbuatan lelaki tersebut. Maka Rasulullah
bersabda: Demi jiwaku yang berada di dalam kekuasaanNya,
sesungguhnya surah al-lkhlas menyamai sepertiga daripada
al-Qur’an.”®
Berhubung maksud sabda Rasulullah SAW bahawa surah al-
Ikhlas menyamai sepertiga daripada al-Qur’an, al-Nasafi
menyatakan bahawa, ini kerana kandungan al-Qur’an merangkumi
tiga perkara utama iaitu: keesaan Allah dan sifat-sifatNya, suruhan
dan tegahanNya serta kisah-kisah dan pengajaran-pengajaran yang
dapat diambil daripada kisah umat yang terdahulu. Maka, surah ini
mengandungi informasi berhubung keesaan Allah dan pengajaran
berhubung sifat-sifatNya. Oleh itu, secara tidak langsung ia telah
mewakili satu pertiga daripada kandungan al-Qur’an. Tambahnya

14 <Abd Allah bin Ahmad al-Nasafi, Tafsir al-Nasafi (Beirut: Dar al-Kutub al-
‘Ilmiyyah, 2008), 842.

5 Hadith riwayat al-Bukhari, Kitab al-Tman wa al-Nuzir, Bab uw R
Ay e @ e 2 no. Hadith 6643, Muslim, Bab izl }A J8 3518 Ji=d no.
Hadith 813, Sunan Abi Dawid, Kitab al- Salah Bab alall 3 o)}u %, no. Hadith
1461, al-Nasa‘1, Kitab al-Iftitah, Bab 3 A 5 Jsel & Ui=ill no. Hadith 994.
Lihat Abl ‘Abd Allah Muhammad bin Isma‘il al-Bukhari, dalam Mawsu‘at al-
Hadith al-Sharif: al-Kutub al-Sittah, ed. Salih bin ‘Abd al-Aziz Al al-Syaykh
(Riyadh: Dar al-Salam, 2000), 555. Abi Dawtd, Sulayman bin al-Asy‘ath,
Sunan Abt Dawud dalam Mawsii‘at al-Hadith al-Sharif, 1322, al-Nasa‘1, Abu
‘Abd al-Rahman Ahmad bin Syu‘ayb dalam Mawsa‘at al-Hadith al-Sharif,
2151.

lagi, surah ini juga turut memperlihatkan kemuliaan ilmu tauhid.
Ini  kerana menurutnya, kemuliaan sesuatu ilmu adalah
berdasarkan kemuliaan maklumat (perkara yang diketahui) dalam
ilmu tersebut (sharaf al- ‘ilm b7 sharaf al-ma ‘7im).*® Selain itu, al-
Razi turut mengemukakan pendapat yang senada dengan al-
Nasafi. Beliau menyatakan bahawa disebabkan surah ini
merangkumi makrifah berhubung zat Allah, sifat-sifatNya dan
perbuatan-perbuatanNya, maka surah ini menyamai sepertiga
daripada al-Qur’an."’

Seterusnya, para ulama Dberselisin pendapat dalam
menetapkan asbab al-nuzill bagi surah ini. Al-Razi telah
mengemukakan sebanyak tiga pendapat berhubung hal ini.
Sebagai contoh, terdapat dalam kalangan mereka yang
menyatakan bahawa surah ini diturunkan bagi menjawab
pertanyaan golongan Musyrikin, golongan Yahudi dan golongan
Nasara.'® Namun, penelitian yang dilakukan mendapati bahawa
pendapat yang mengatakan bahawa surah ini diturunkan sebagai
respons terhadap pertanyaan golongan Yahudi kepada Rasulullah
SAW adalah pendapat yang paling masyhur dalam kalangan para
mufasirin dan ahli kalam. Ini berdasarkan Hadith yang
diriwayatkan daripada Ibn ‘Abbas di mana segolongan Yahudi
telah menemui baginda SAW dan mereka mengajukan soalan
kepada baginda berhubung sifat Tuhan yang baginda sembah.
Hadith tersebut berbunyi:

16 Al-Nasafi, Tafsir al-Nasafi, 842. Lihat juga Muhammad bin Ahmad al-
Qurtubi, al-Jami‘ li Ahkam al-Qur’an (Kaherah: al-Matba‘ah Dar al-Kutub al-
Misriyyah, 1935), 20:247, Shaykh Zadah, Muhammad bin Muslih al-Din
Mustafa, Hashiyah Shaykh Zadah ‘ala Tafsir al-Qadr al-Baydawrt (Turki: al-
Maktabah al-Hagigah, 1991) 4:617. Al-Harari, Tafsir Hada 'iq al-Riih, h. 436.

Y7 Al-Razi, Tafsir al-Fakhr al-Razi, 176-177.

8 Al-Razi, Tafsir al-Fakhr al-Razi, 175. Lihat juga al-Qurtubi, Jami‘ li Ahkam
al-Qur’an, 246. Al-Dahhak, Tafsir al-Dahhak (t.tp.: Dar al-Salam li al-Tiba‘ah
wa al-Nashr wa al-Tawzi* wa al-Tarjamah, t.t.), 994. Abt Muhammad al-
Husayn bin Mas‘Gd al-Baghawi, Tafsir al-Baghawr. Ma‘alim al-Tanzil
(Riyadh: Dar Tayyibah |i al-Nashr wa al-Tawzi‘, 8:587. Abu Ja‘far
Muhammad bin Jarir al-Tabari, Tafsir al-Tabart, tahq. ‘Abd Allah b. ‘Abd al-
Muhsin al-Turki (Kaherah: Dar Hijr, 2001), 24:727-728. Muhammad bin
Yusuf al-Andalasi, Tafsir al-Bahr al-Muhit (Beirut: Dar al-Kutub al-
‘Tlmiyyah, 1993), 8:529. Jalal al-Din al-Suyuti, Al-Dir al-Manthir fi Tafsir bi
al-Ma 'thir, tahq. ‘Abd Allah bin ‘Abd al-Mubhsin al-Turki (Kaherah: Markaz
Hijr li al-Buhtth wa al-Dirasat al-‘Arabiyyah wa al-Islamiyyah, 2003), 15:741.

Terjemahan: Diriwayatkan daripada ‘lkrimah, daripada Ibn

‘Abbas, bahawasanya golongan Yahudi menemui Rasulullah

SAW, di antara mereka adalah Ka‘ab bin al-Ashraf dan

Huyay bin Akhtab. Maka mereka berkata: Wahai

Muhammad! Sifatkan kepada kami Tuhan kamu yang telah

mengutuskan kamu. Maka Allah menurunkan,

9 38 il Ko ds g s A At s gk o
Walaupun jika dilihat dari sudut asbab al-nuzil, diketahui

bahawa surah ini diturunkan bagi menjawab persoalan yang
diajukan oleh golongan Yahudi. Namun, dalam masa yang sama,
surah ini begitu jelas mengandungi beberapa pengajaran yang
amat berharga kepada golongan umat Islam khususnya dalam
kehidupan berakidah. Oleh itu, secara tidak langsung, surah ini
juga telah menjadi pedoman yang amat berguna kepada sekalian
umat Islam. Hal ini berdasarkan satu kaedah yang masyhur
disebutkan oleh para mufasirin iaitu: pengajaran yang diperolehi
daripada sesuatu ayat yang ditanzilkan adalah berdasarkan
keumuman lafaz yang terungkap padanya, bukan dilihat pada
sebab khusus penurunan sesuatu ayat tersebut (al- ibrah bi ‘umim
al-lafz, la bi khusiis al-sabab).”

19 Abu Bakr Ahmad bin al-Husayn al-Bayhaq, Kitab al-Asma’ wa al-Sifat, tahq.
Muhammad Zahid al-KawtharT (Madinah: Dar Ashraf Rida li al-Tiba‘ah wa al-
Nashr, 2007), 413. Lafaz yang hampir sama turut diriwayatkan oleh al-
Tirmidhi. Muhammad bin ‘Isa al-Tirmidhi, Kitab al-Tafsir ‘an Rastl Allah,
Bab wa min Siirah al-Ikhlas, no. Hadith 3364, dalam Sahih Sunan al-Tirmidht
(Riyadh: Maktabah al-Ma‘arif li al-Nashr wa al-Tawzi‘, 2000), 3:378-379.
Lihat juga, al-Andalasi, Tafsir al-Bahr al-Muhit, 529.

2 Muhammad al-Amin bin Muhammad al-Mukhtar al-Shanqiti, Mudhakkirah
Usil al-Figh ‘ala Rawdah al-Nazir (Makkah: Dar ‘Alam al-Fawa’id, 2005),
327.



Jurnal Usuluddin (Januari — Jun 2014) 39:1-31

Tafsiran Surah al-lkhlas
Ayat yang pertama bagi surah ini adalah:
dafaly s o8
Terjemahan: “Katakanlah (Wahai Muhammad): (Tuhanku)
Dialah Allah Yang Maha Esa.”
Al-Tkhlas 112:1
Dalam ayat di atas, kalimah Allah yang terkandung di
dalamnya merupakan suatu kalimah yang merujuk kepada Tuhan
yang menjadi sembahan kepada sekalian umat Islam. la sebagai
jawapan terhadap soalan yang diajukan oleh ahl al-shirik kepada
Rasulullah SAW. Kata mereka, “Sifatkan kepada kami Tuhan
kamu. Apakah Dia diperbuat daripada emas, tembaga atau
daripada perak?”®! Justeru, ayat yang pertama ini diturunkan bagi
menyatakan penolakan terhadap sangkaan-sangkaan batil mereka.
Perkataan Allah juga merupakan ’ism al-‘alam (kata nama
khas) yang merujuk kepada suatu zat yang suci lagi berhak untuk
beroleh setinggi-tinggi pengagungan dan penyerahan diri. Dalam
erti kata yang lain, ia merujuk kepada Tuhan yang bersifat dengan
sifat ketuhanan (al-izhiyyah) iaitulah yang berkuasa mencipta
sesuatu atau mewujudkan daripada tiada kepada ada.”> Manakala
menurut al-Qurtubi, perkataan Allah merupakan nama Allah yang
paling agung dan sempurna sehingga terdapat dalam kalangan
sebahagian para ulama yang mengatakan bahawa ia adalah nama
yang teragung dan ia tidak pernah dinamakan kepada selainNya.
Oleh sebab itu, ia sama sekali tidak pernah dijadikan muthanna
atau jama ‘>
Manakala perkataan aehad, ia bermaksud wahid, iaitu esa
ataupun tunggal. Namun, al-Razi turut mengemukakan pendapat
bahawa ada dalam kalangan para ulama yang telah membezakan
antara perkataan akad dan wahid sebagai contoh, al-AzharT (w.
370H).** Di dalam ‘Umdah al-Raghib, al-Harari membezakan
antara perkataan al-wahid dan al-akad. Menurut beliau, al-wakid
bermaksud Tuhan yang tidak ada sekutu bagiNya dari sudut

2L Al-Qurtubi, al-Jami  li Ahkam al-Qur’an, 246.

22 <Abd Allah bin Muhammad al-Harari, ‘Umdah al-Raghib fi Mukhtasar
Bughyah al-Talib (Beirut: Sharikat Dar al-Mashari 1i al-Tiba‘ah wa al-Nashr
wa al-Tawzi‘, 2009), 16.

2 Al-Qurtubi, al-Jami  li Ahkam al-Qur’an, 1:72.

2 Al-Raz, Tafsir al-Fakhr al-Razt, 178.

ketuhanan (lg sharika lahu f7 al-ulizhiyyah).”® Manakala bagi
perkataan al-akad, sebahagian para ulama seperti al-Bayhaqi,
menyatakan bahawa ia merujuk kepada Tuhan yang sama sekali
tidak boleh menerima belah-bahagi (alladhz 1@ yagbal al-ingisam
wa al-fajazzu’), atau dalam erti kata yang lain, Dia bukan jisim
kerana dari sudut akal, hanya jisim sahaja yang dapat dibahagi-
bahagikan dan dijuzuk-juzukkan.® Al-Hulaymi (w. 403H) turut
membezakan antara dua nama tersebut dengan menyatakan
bahawa kalimah al-akad bermaksud tidak ada sebarang
perserupaan dan bandingan bagi Allah, manakala kalimah al-
wahid pula bermaksud tidak ada sebarang sekutu bagi Allah.?” Al-
Ghazali (w. 505H) juga didapati membezakan antara kalimah al-
ahad dan al-wghid dengan menyatakan bahawa al-wakid
menafikan sekutu bagi Allah dan al-akad menafikan juzuk bagi
zat Allah.?® Maka oleh sebab itu, al-Azhart menyatakan bahawa
perkataan al-akad merupakan salah satu sifat daripada sifat-sifat
Allah yang bersifat tersendiri dan istimewa dan kerana itu, ia tidak
boleh disifatkan kepada selain Allah SWT.?

% pendapat ini beradasarkan perkataan Abi Hanifah yang mengatakan bahawa
“Allah esa bukan dari jalan yang boleh dikira, tetapi Dia esa dari sudut tidak
ada sekutu bagiNya dalam hal-hal ketuhanan.” Rujuk al-Harari, ‘Umdah al-
Raghib, 28-29. Lihat juga Abu Hanifah, Figh al-Akbar dalam Muhammad
Zahid bin Hasan bin ‘Al al-Kawthari, al-‘Agidah wa ‘Ilm al-Kalam (Beirut:
Dar al-Kutub al-‘Ilmiyyah, 2009), 619.

% perkataan jisim bermaksud, perkara yang mempunyai tinggi, lebar dan
kedalaman. la juga boleh dipotong-potong dan boleh dibahagi-bahagikan.
Rujuk al-Harari, ‘Umdah al-Raghib, 29. Lihat juga al-Bayhaqf, Kitab al-4sma’
wa al-Sifat, 155-156.

2 Abni ‘Abd Alldh al-Husayn bin al-Hasan al-Hulaymi, Kitab al-Minhgj fi
Shu‘ab al-Iman, tahq. Hulaymi Muhammad Fudah, (t.tp.: Dar al-Fikr, 1979),
1:195.

2 Muhammad bin Muhammad al-Ghazali, al-Madniin bih ‘ala Ghayr Ahlih,
dalam Majmii ‘ah Rasa’il al-Imam al-Ghazali (Beirut: Dar al-Fikr, 2008), 339.

2 Rujuk Abt Mansar Muhammad bin Ahmad al-Azhari, Tahdhib al-Lughah,
tahq. ‘Abd Allah Darwish (t.tp.: Dar al-Misriyyah li al-Ta’lif wa al-Tarjamah,
t.t.) 5:198. Lihat juga al-Razi, Tafsir al-Fakhr al-Razz, 178.

Manakala ayat yang kedua:
alal Al
Terjemahan: “Allah yang menjadi tumpuan sekalian makhluk
untuk memohon sebarang hajat.”
Al-Ikhlas 112:2

Dinukilkan daripada al-Hulaymi, al-Bayhaqi berkata, ayat ini
mengandungi pengajaran bahawa Allan SWT merupakan Tuhan
yang ditumpukan kepadanya oleh sekalian makhluk untuk
memohon sesuatu hajat (al-sayyid al-masmad ilayh fi al-
hawa’ij).¥ Perkataan al-samad dalam ayat tersebut juga diertikan
sebagai Tuhan yang tidak berongga (huwa al-ladh I jawf lahu).**
Selain itu, al-Suddi berkata, al-samad dengan maksud Tuhan yang
menjadi tumpuan ketika dalam kesenangan dan Tuhan yang
diminta bantuan ketika dalam kesusahan (al-magsazd fi al-
ragha’ib, al-mustaghath bih ‘ind al-ghadab).

Di samping itu, terdapat juga para ulama yang telah
memberikan makna perkataan al-samad dengan pengertian yang
mengandung penafian terhadap sifat-sifat yang tidak layak bagi zat
SWT seperti; Qatadah mengatakan Dia tidak makan dan tidak
minum, dan Tuhan yang kekal setelah kebinasaan makhluk-
makhlukNya. Al-Hasan al-Basri pula mengatakan bahawa ia
bermaksud Tuhan yang kekal dan tidak akan lenyap sama sekali,
kewujudanNya azali, tanpa permulaan sebelum diciptakan tempat,
masa, Arasy, Kursi, jin dan manusia, dan kini kewujudanNya
(tetap) sama seperti kewujudanNya sebelum ini (kana, wa la
makan, wa la ‘ayn, wa la awan, wa la ‘arsh, wa la kursi, wa la
jinnz, wa 1a insi, wa huwa al-’an kama kana).** Manakala Ubay
bin Ka‘ab pula berkata al-samad merujuk kepada Tuhan yang
tidak akan mati dan tidak akan diwarisi.*®

Di dalam Ithaf al-Sadah  al-Muttagin, al-Zabidi
mengemukakan tiga pendapat para ulama dalam memaknai
perkataan al-samad. Pertama dengan maksud Allah tidak diberi
makan dengan sesuatu. Kedua, Allah tidak berongga. Ketiga, ia
merujuk kepada Tuhan yang kembali kepadaNya setiap

% Al-Bayhagi, Kitab al-Asma’ wa al-Sifat, 181-182.

3L Al-Bayhagi, Kitab al-Asma’ wa al-Sifat, 181.

%2 Al-Razi, Tafsir al-Fakhr al-Razi, 182.

% Al-Razi, Tafsir al-Fakhr al-Razi, 182. Lihat juga al-Tabari, Tafsir al-Tabarf,
732-736.

permohonan. Menurut beliau, makna yang kedua bagi perkataan
al-samad itu mengandungi penolakan terhadap pendapat golongan
mushabbihah yang mempercayai bahawa sembahan mereka
mempunyai rupa yang berongga seperti yang telah diiktikadkan
oleh golongan Yahudi dan golongan al-Hishamiyyah.* Manakala
perkataan al-samad dengan makna yang ketiga ini merupakan
pendapat para ahli bahasa tanpa sebarang perselisihan padanya.®®

Sementara itu, al-Harart pula mengatakan, ayat ini membawa
maksud bahawa Allah merupakan Tuhan yang menjadi tumpuan
bagi sekalian makhluk untuk memohon sebarang hajat dan Dia
bersifat terkaya dengan maksud; sama sekali tidak berhajat kepada
makhluk-makhlukNya. Bahkan Dia merupakan Tuhan yang
dipanjatkan kepadaNya sebarang hajat oleh makhluk-makhlukNya
dalam semua jenis kesusahan. Selain itu, Dia tidak mengambil
sebarang manfaat daripada makhluk-makhluk ciptaanNya dan
tidak juga menjadikan mereka sebagai penolong untuk menolak
sebarang kemudaratan terhadap diriNya.* Hal ini berdasarkan
firman Allah SWT:

% Golongan al-Hishamiyah merujuk kepada salah satu kelompok Syiah al-
Ghaliyah. Menurut al-Shahrastani, golongan tersebut merupakan pengikut
kepada Hisham bin al-Hakam dan Hisham bin Salim al-Jawaliqi. Abu ‘Isa al-
Warraq menceritakan bahawa Hisham bin al-Hakam mendakwa bahawa Allah
bersentuhan dengan Arasy. Al-Isfirayini pula berkata bahawa kedua-dua
kelompok ini mentasybih dan menjisimkan Allah. Sebagai contoh, Hisham bin
al-Hakam mengatakan bahawa Allah adalah cahaya yang bersinar cemerlang
dan ia seumpama permata. Manakala al-Jawaliqi pula mendakwa bahawa
Allah mempunyai daging, darah, tangan, kaki, hidung, telinga, mata, hati dan
akal. Untuk maklumat lanjut, rujuk Muhammad bin ‘Abd al-Karim al-
Shahrastani, al-Milal wa al-Nikal (Beirut: al-Maktabah al-°Asriyyah, 2010),
149-150, Shahafur bin Tahir al-Isfirayini, al-Tabsirah fi al-Din, tahg.
Muhammad Zahid bin al-Hasan al-Kawthari (t.tp.: Matba‘ah al-Anwar, 1940),
23-24, ‘Abd al-Qahir bin Tahir al-Baghdadi, al-Farq bayn al-Firaq, tahq.
Majdi Fathi al-Sayyid (Kaherah: al-Maktabah al-Tawfigiyyah, t.t.), 49-52.

% Muhammad bin Muhammad al-Husayni al-Zabidi, Ithaf al-Sadah al-Muttagin

(Beirut: Dar al-Kutub al-‘IImiyyah,1989), 2:30.

‘Abd Allah bin Muhammad al-Harari, al-Sirat al-Mustagim (Beirut: Sharikah

Dar al-Mashari‘ li al-Tiba‘ah wa al-Nashr wa al-Tawzi‘, 2007), 60. Lihat juga

‘Abd Allah bin Muhammad al-Harari, al-Sharh al-Qawim fi Hal Alfaz al-Sirat

al-Mustagim (Beirut: Sharikah Dar al-Mashari li al-Tiba‘ah wa al-Nashr wa

al-Tawzi‘, 2007), 178.

3

Terjemahan: “Dan (ingatlah) Aku tidak menciptakan jin dan
manusia melainkan supaya Aku dapat menyuruh mereka
beribadat kepadaKu. Aku tidak sekali-kali menghendaki
sebarang rezeki pemberian dari mereka, dan Aku tidak
menghendaki supaya mereka memberi makan kepadaKu.
Sesungguhnya Allah Dia-lah sahaja yang memberi rezeki
(kepada sekalian makhlukNya, dan Dia-lah sahaja) yang
mempunyai kekuasaan yang tidak terhingga, lagi yang Maha
kuat lagi kukuh kekuasaanNya.”
Al-Dhariyat 51:56-58
Seterusnya, ayat yang ketiga:
T ET
Terjemahan: “Dia tiada beranak, dan tidak pula
diperanakkan.”
Al-Ikhlas 112:3

Ayat di atas secara jelas mengandungi pengajaran bahawa
Allah SWT merupakan Tuhan yang tidak mempunyai anak. Ini
kerana, sifat ‘mempunyai anak’ itu akan membawa pengertian
bahawa terdapat suatu maddah yang tercerai daripada zatNya
(infisal maddah minhu). Maka, pengertian seperti ini adalah
mustahil, bahkan ia akan membawa kepada makna al-tarkib yang
menafikan sifat al-akadiyyah dan al-samadiyyah sebagaimana
yang telah disebutkan dalam dua ayat yang awal.*’

Selain itu, al-Tabart mengatakan maksud “Dia tidak beranak”
adalah bahawa Dia tidak akan musnah dan lenyap sama sekali. Ini
kerana menurutnya, tidak ada sesuatu pun yang beranak melainkan
ia akan musnah dan lenyap (la shay’ yalid illa wa huwa fan
ba‘d).® Selain itu, menurut al-Baydawi, ayat ini menafikan
wujudnya sesuatu kewujudan yang sejenis (nafy al-mujanasah)
dengan Allah sehingga ada pasangan yang sejenis denganNya
yang kemudiannya dengan pasangan tersebut Dia berkembang

3T Al-Alaisi, Tafstr Rith al-Ma ‘ani, 275 dan 277, al-Razi, Tafsir al-Fakhr al-Razi,
184.
38 Al-Tabari, Tafsir al-Tabart, 737.

biak.** Menurutnya lagi, penafian terhadap wujudnya makhluk
yang sejenis dengan Allah akan turut membawa penafian terhadap
wujudnya sesuatu yang menyerupaiNya. Ini kerana, penafian
sesuatu yang umum akan turut menafikan perkara yang khusus
(intifa’ al- ‘am yastalzim intifa’ al-khas).* Dia juga tidak berhajat
kepada sebarang bantuan dan tidak juga berhajat kepada pihak
bagi menggantikanNya.** Ini disebabkan kemustahilan sifat
berhajat dan fana pada zat Allah SWT.*

Manakala bahagian kedua daripada ayat ini mengandungi
pengajaran bahawa Allah SWT bukan suatu zat yang
diperanakkan. la juga mengandungi penegasan bahawa Dia adalah
Tuhan yang bersifat gadim, iaitu tidak ada permulaan bagi
kewujudanNya, bersalahan dengan makhluk yang bersifat dengan
sifat kebaharuan (muhdath).® Hal ini dapat dilihat berdasarkan
kewujudan makhluk yang didahului dengan ketiadaan. Selain itu,
Ablt  Hayyan al-Andalist berpendapat bahawa ayat ini
mengandung kenyataan bahawa Allah SWT bukan jisim.* Al-
Baglt berkata, ayat ini bermaksud, perkara-perkara baharu tidak
menempati Allah SWT dan Dia tidak menempati perkara-perkara
baharu (lam yakun huwa mahall al-hawadith wa la al-hawdadith
mahallahu).”

% Ayat ini didapati ada hubungkaitnya dengan ayat 101 dari surah al-An‘am
yang berbunyi: “Bagaimanakah Dia mempunyai anak sedangkan Dia tidak
mempunyai isteri? (ala a1 S5 alg alg 41 (558 ). Muhammad bin Muslih al-
Din Mustafa Shaykh Zadah, Hashiyah Shaykh Zadah ‘ala Tafsir al-Qadr al-
Baydawr, 616.

0 Muhammad bin Muslih al-Din Mustafd Shaykh Zadah, Hashiyah Shaykh
Zadah ‘ala Tafsir al-Qadr al-Baydawrt, 616.

* Menurut al-Razi, Allah SWT tidak perlukan anak untuk menjadi pembantu
kepadaNya. Ini kerana, Allah bersifat al-ghani iaitu Maha terkaya [tidak
berhajat kepada sebarang bantuan. Kenyataan beliau ini didapati selaras
dengan firman Allah pada ayat 68 dalam surah Yunus, “mereka berkata:
“Allah mempunyai anak” Maha suci Allah (dari apa Yang mereka katakan
itu)! Dia lah Yang Maha Terkaya...” (&l s s 1Ay & 333 ) 46). Untuk
huraian lanjut, lihat al-Razi, Tafsir al-Fakhr al-Razi, 183.

2 Al-Harari, Tafsir Hada'iq al-Rith, 445-446,

*3 Al-Tabari, Tafsir al-Tabart, 737.

4 Al-Andalusi, Tafsir al-Bahr al-Muhit, 530.

* Al-Harari, ‘Umdah al-Raghib, 446.

Dan ayat yang keempat:
AT d S 15
Terjemahan: “Dan tidak ada sesiapapun yang serupa
denganNya”.
Al-Tkhlas 112:4
Berdasarkan ayat keempat di atas, Allah SWT telah
menafikan kewujudan sebarang bentuk kewujudan yang sebanding
dan serupa denganNya.“® Ini kerana, perkataan kufuwan dalam
ayat tersebut bermaksud al- ‘adil, al-mathil, al-shabih, al-nazir dan
al-sahabah,”” iaitu bandingan, persamaan dan perserupaan. Ayat
ini juga sekaligus mengandung penyucian zat Allah SWT daripada
menyerupai makhluk-makhluk ciptaanNya sama ada dari sudut
zat, sifat dan perbuatanNya. Sekiranya diteliti, ayat ini didapati
mempunyai persamaan dengan firman Allah SWT:
T fent 5A5 o S
Terjemahan: “Tiada sesuatu pun yang sebanding denganNya.
Dia lah yang Maha Mendengar, lagi Maha Melihat.”
Al-Shiira 42:11
Dalam memahami ayat di atas, al-Harari berpendapat bahawa
ia merupakan nas yang paling jelas dalam al-Qur’an dalam
mengungkapkan perihal penyucian Allah SWT daripada
menyerupai makhluk-makhlukNya. Ini kerana, ia mengandungi
makna penyucian secara total (al-tanziz al-kull?) sekaligus
menafikan segala bentuk persamaan yang mungkin terjadi antara
Allah SWT dan makhluk walau dalam apa jua bentuk sekalipun
(bi ayy wajh min al-wujzh). Huruf kaf pada kata ka-mithlihi dalam
ayat tersebut, dari sudut kaedah bahasa Arab adalah huruf kaf yang
membawa faedah untuk memperkukuhkan penafian (Ii ta’kid al-
nafy) dalam ayat tersebut. Selain itu, al-Harari juga turut
berpendapat bahawa perkataan shay’ yang datang dalam bentuk
nakirah dalam ayat tersebut telah membawa faedah penafian yang
umum dan syumul terhadap segala jenis makhluk. Kenyataan
beliau ini berdasarkan kaedah; al-nakirah f7 siyaq al-nafy tufid al-

* Al-Alaist, Tafsir Rith al-Ma ‘an, 2717.

47 Lihat Al-Harard, Tafsir Hada’ig al-Riih, 447. Selain itu, al-TabarT mengatakan
bahawa Ibn al-Munzir telah meriwayatkan bahawa ketika mentafsirkan ayat
ini, Ibn ‘Abbas telah berkata: tidak ada bagiNya bandingan dan penyerupaan
(S Y5 58S 41 L), Lihat al-Tabari, Tafsir al-Tabari, 782.

‘umam wa al-shumal yang bermaksud, lafaz nakirah yang terdapat
pada ayat nafi akan memberi faedah keumuman dan kesyumulan.
Maka, menurutnya, tafsir bagi ayat ini adalah: “Sesungguhnya
tidak ada sesuatu pun yang menyerupai Allah walau dalam apa jua
bentuk sekalipun” (anna Allah la yushbihuhu shay’ bi ayy wajhin
min al-wujih).*

Seterusnya, perbahasan makalah ini dilanjutkan lagi dengan
analisis terhadap kandungan surah al-lkhlas.

Analisis terhadap Kandungan Surah al-lkhlas

Lazimnya wacana akidah dalam al-Qur’an mengandungi dua
pendekatan iaitu pendekatan mengisbatkan akidah dan menolak
fahaman atau kepercayaan akidah yang tersasar daripada landasan
kebenaran. Berdasarkan penjelasan terhadap tafsiran surah al-
Ikhlas di atas, analisis yang dilakukan akan dibahagikan kepada
tiga aspek utama, iaitu aspek pengisbatan keesaan Allah SWT,
aspek penolakan terhadap iktikad menyeleweng dan aspek
penyucian zat Allah SWT daripada menyerupai makhluk-makhluk
ciptaanNya. Ketiga-tiga aspek analisis tersebut boleh menerbitkan
satu natijah yang sama iaitu pengisbatan kewujudan Allah yang
sama sekali tidak menyerupai sebarang makhluk ciptaanNya sama
ada dari sudut zat, sifat dan perbuatanNya.

Aspek Pengisbatan Keesaan Allah dalam Surah al-1khlas

Berdasarkan ayat yang pertama, Allah SWT telah menyatakan
bahawa Dia merupakan Tuhan yang esa, tunggal dan tidak
berbilang. Seperti yang telah dibincangkan di atas, perkataan al-
ahad bermaksud tidak ada sebarang penyerupaan dan bandingan
terhadap Allah (I shibth wa la nazir).” Manakala, perkataan al-

8 Al-Harari, ‘Umdah al-Raghib, 38. Lihat juga Ahmad bin Muhammad al-Sawi,
Kitab Sharh al-Sawr ‘ala Jawharah al-Tawhid, tahqg. ‘Abd al-Fattah al-Bazzam
(Beirut: Dar Ibn Kathir, 2007), 165-166. Ibrahim bin Muhammad al-Jizawi al-
Bayjuri, Hashiyah al-Imam al-Bayjiri ‘ala Jawharah al-Tawkhid, tahq. ‘Ali
Jum‘ah Muhammad al-Shafi‘T (Kaherah: Dar al-Salam, 2002), 119. Al-Hasan
bin ‘Abd Allah al-‘Askari, al-Furuq al-Lughawiyyah, tahq. Muhammad
Ibrahim Salim (Kaherah: Dar al-‘Ilm wa al-Thagafah, t.t.), 156.

* Al-Bayhagqi, Kitab al-Asma’ wa al-Sifat, 156. ‘Abd al-Rahman bin Ishaq al-
Zajjaji, Ishtiqag Asma’ Allah, tahq. ‘Abd al-Husayn al-Mubarak (Damsyik:
Dar al-Fikr, 2009), 96. Al-Razi mengatakan perkataan al-wahid bermaksud
menafikan berbilang pad zat (nafy al-kathrah fi al-dhar) dan menafikan
kewujudan lawan dan bandingan terhadap Allah (nafy al-did wa al-nid).

wahid pula di sisi para ulama tauhid bermaksud tidak ada sekutu
bagi Allah SWT pada hal-hal ketuhanan.”® Justeru kefahaman

50

Manakala al-Ghazali pula memahami perkataan al-wahid sebagai zat yang
tidak boleh dijuzukkan dan tidak boleh diduakan (la yatajjaza’ wa la
yatathanng). Sementara itu, al-Qushayri pula telah menukilkan kata-kata lbn
Furak yang mengatakan bahawa nama al-wahid boleh difahami menerusi tiga
makna: zatNya tidak boleh dibahagikan dan dijuzuk-juzukkan, tidak ada
penyerupaan dan bandingan bagiNya dan tidak ada sekutu pada perbuatanNya.
Lihat Muhammad bin ‘Umar al-Razi, Kitab Lawami * al-Bayyinat Sharh Asma’
Allah Ta‘ald wa al-Sifat (Mesir: al-Matba‘ah al-Shargiyyah, 1323H), 229.
Muhammad bin Muhammad al-Ghazali, al-Maqsad al-Asna fi Sharh Asma’
Allah al-Husna (Kaherah: Dar al-Mugattam li al-Nashr wa al-Tawzi‘, 2008),
141. ‘Abd al-Karim bin Hawazin al-Qushayri, al-Tahbir fi al-Tadhkir Sharh
Asma’ al-Husna (Beirut: Dar al-Kutub al-‘Tlmiyyah, 1999), 63. Aba ‘Abd
Allah Muhammad bin Ahmad al-Qurtubi, al-Asna fi Sharh Asma’ Allah al-
Husna wa Sifatih (Beirut: al-Maktabah al-‘Asriyyah, 2008), 133 dan 175-176.
Lihat juga ‘Abd Allah bin ‘Umar al-Baydawi, Sharh Asma’ Allah al-Husna
(Beirut: Dar al-Ma‘rifah, 2009), 302.

Dalam mengemukakan dalil ketunggalan Allah SWT, para ulama al-Asha‘irah
turut menggunakan dalil al-tamanu‘ sebagaimana yang telah digunakan oleh
al-Ash‘ar ketika beliau cuba mengisbatkan ketunggalan Allah SWT menerusi
hujah akliah. Menurut al-Harari, dalil bagi mengisbatkan al-wahdaniyyah pada
zat Allah SWT adalah; setiap pencipta mestilah bersifat dengan sifat hidup
(hayyan), berkuasa (gadiran), mengetahui (‘aliman), berkehendak (muridan)
dan berkuasa memilih (mukhtaran). Maka, sekiranya wujud dua tuhan bagi
alam ini, nescaya kedua-dua Tuhan tersebut akan bersifat dengan sifat-sifat
tersebut. Disebabkan kedua-dua Tuhan tersebut bersifat dengan sifat maha
memilih (mukhtaran), maka harus berlaku perselisinan dalam pilihan yang
dibuat oleh mereka. Ini kerana, mereka tidak dipaksa untuk saling bermuafakat
dalam melakukan pilihan di antara satu sama lain. Jika tidak, sudah tentu
mereka terpaksa untuk saling bermuafakat di antara satu sama lain, sedangkan
setiap yang tergagah (majbur) tidak boleh dijadikan Tuhan. Sekiranya salah
satu daripada keduanya berselisih dalam melakukan pilihan, sebagai contoh;
Tuhan yang pertama menghendaki seseorang hidup dan Tuhan yang kedua
menghendaki seseorang mati, maka lazimlah berlakunya tiga natijah daripada
pilihan tersebut iaitu: pertama: sempurna kedua-dua hajat Tuhan tersebut,
kedua: kedua-dua hajat Tuhan-tuhan tersebut tidak sempurna, Kketiga:
sempurna hajat Tuhan yang pertama, manakala hajat Tuhan yang kedua tidak
sempurna. Maka, untuk natijah pertama, ia adalah perkara yang mustahil
terjadi kerana manusia tidak boleh hidup dan mati dalam satu masa
berdasarkan kaedah “dua perkara yang berlawanan tidak boleh berhimpun dan
tidak juga boleh berpisah dalam satu masa” (OEsi& Y, Jladiay ¥ glall),
Sekiranya kedua-dua hajat Tuhan tersebut tidak sempurna, maka kedua-duanya
adalah lemah, sedangkan setiap yang lemah tidak boleh menjadi Tuhan.
Sekiranya salah satu daripada pilihan Tuhan tersebut sempurna, manakala
hajat Tuhan yang satu lagi tidak sempurna, maka, Tuhan yang yang pertama
layak untuk dipertuhankan manakala Tuhan yang kedua tidak layak menjadi

yang dapat digarap berdasarkan kedua-dua pengertian tersebut
adalah Allah SWT tidak mempunyai sekutu dan zatNya tidak
seperti jisim yang wujud hasil daripada gabungan beberapa
bahagian tertentu dan zatNya juga tidak boleh dijuzuk-juzukkan
ataupun dicerai-pisahkan. Dalam hal ini, Aba Hanifah telah
berkata:
aadV 3 ela Vel gb e Sy saall Gl e Y dsls Al )
Terjemahan: “Sesungguhnya Allah SWT esa bukan dari sudut
bilangan, namun Dia esa dengan maksud tidak ada sesuatu
pun yang sebanding denganNya pada sifat ketuhanan.””*
Seterusnya, dalam membahaskan ketunggalan Allah juga,
para ulama tauhid seperti al-Bayjart (w. 1213H) dan al-Sawi (w.
1241H) mengemukakan konsep kam yang lima yang perlu
difahami oleh umat Islam iaitu; al-kam al-muttasil f7 al-dhat, al-
kam al-munfasil f7 al-dhat, al-kam al-muttasil f7 al-sifat, al-kam al-
munfasil fi al-sifat, dan al-kam al-munfasil fi al-af“al. Menerusi
pemahaman terhadap kam yang lima ini, penonjolan ketunggalan
Allah SWT akan lebih jelas mencakup aspek zat, sifat mahupun
perbuatan. Sebagai contoh, al-kam al-muttasil fi al-dhat
bermaksud zat Allah tidak seperti zat makhluk yang terhasil
daripada cantuman dan gabungan beberapa juzuk. Al-kam al-
munfasil f7 al-dhat pula bermaksud tidak ada suatu zat pun yang
sebanding dengan zat Allah SWT. Al-kam al-muttasil f7 al-sifat
bermaksud menafikan berbilangnya sifat-sifat Allah daripada
jenis-jenis yang sama. Ini seterusnya membawa pemahaman
bahawa Allah SWT mempunyai sifat qudrah yang tunggal, sifat

Tuhan disebabkan Tuhan tersebut bersifat lemah. Maka natijahnya, sabitlah
satu Tuhan yang memiliki, menguasai dan mentadbir alam ini. Pendalilan
seumpama ini adalah berdasarkan kepada surah al-Anbiya’, ayat yang ke-22 (
Gandl A YY) Aglle Lagd 0\S), Lihat al-Harari, al-Sirar al-Mustagim, 56. Abi Miisa
al-Ash‘ari, Kitab al-Luma’ fi al-Radd ‘ala Ahl al-Zaygh wa al-Bida ‘ (Kaherah:
Jami‘ah al-Azhar li al-Ta’lif wa al-Tarjamah wa al-Nashr, 1975), 20. ‘Abd al-
Malik bin ‘Abd Allah al-Juwayni, Luma ‘ al-Adillah fi Qawa ‘id ‘Aqad’id Ahl al-
Sunnah wa al-Jama ‘ah, tahq. Fawqiyyah Husayn (t.tp.: al-Dar al-Misriyyah li
al-Ta’lif wa al-Tarjamah, 1965), 86. Kamal al-Din Ahmad bin al-Qadi Husam
al-Din al-Bayyadi, al-Usil al-Munifah [i al-Imam Abi Hanifah, Muhammad
‘Abd al-Rahman al-Shaghal. ed. (Kaherah: al-Maktabah al-Azhariyyah li al-
Turath, t.t.), 97.

®! Lihat Aba Hanifah, Figh al-Akbar, dalam Muhammad Zahid bin Hasan bin
‘All al-Kawthari, al- ‘Agidah wa ‘Iim al-Kalam, 619.

‘ilm yang tunggal, begitulah untuk sifat-sifat yang seterusnya. Al-
kam al-munfasil f7 al-sifat pula bermaksud menafikan kewujudan
sesuatu yang mempunyai sifat yang sebanding dengan sifat Allah.
Manakala al-kam al-munfasil f7 al-af“al pula menafikan wujudnya
sesuatu yang bersekutu dengan Allah SWT dalam menjadikan dan
meniadakan makhluk-makhluk ciptaanNya.>® Maka, berdasarkan
faham ketunggalan Allah SWT, seseorang ahli tauhid secara
langsung dapat menafikan konsep kam yang lima ini.

Aspek Penolakan terhadap Iktikad Menyeleweng dalam
Surah al-Ikhlas

Selain daripada pemahaman terhadap konsep ketunggalan Allah,
surah ini juga didapati secara ampuh telah menafikan iktikad
menyeleweng berhubung Allah SWT. Oleh sebab itu, al-Suyiati
mengatakan bahawa surah ini telah menafikan sejumlah lapan asas
kekufuran.>® Antara kepercayaan mengenai Allah SWT yang boleh
membawa kepada kekufuran itu ialah bahawa Allah SWT
merupakan gabungan beberapa juzuk (al-kathrah bi ma‘na al-
tarkib), berbilang (al-‘adad), berhajat (al-nagqs bi ma‘na al-
iftiyaj), mempunyai juzuk yang sedikit (al-gillah bi ma‘na al-
basatah®*), menjadi sebab (al-‘illah), menjadi yang disebabkan
(al-ma ‘Lil), perserupaan (al-shabih) dan bandingan (al-nazir)®.
Penafian terhadap kelapan-lapan asas kekufuran ini dibuat

52 Rujuk al-Sawi, Kitab Sharh al-Sawri ‘ala Jawharah al-Tawhid, 157.

53 Al-Sawi, Hashiyah al-Sawi ‘ala Tafsir al-Jalalyn, 2451. Lihat juga al-Bayyadi,
al-Usal al-Munifah Ii al-Imam Abr Hanifah, 108.

% Perkataan al-basiy menurut al-Jurjani dapat dibahagikan kepada tiga jenis
pemaknaan iaitu; basit haqiqr, basit ‘urfi dan basit idafi. Basit haqiqi merujuk
kepada zat yang memang tidak berjuzuk sama sekali (ma la juz’ lahu aslan),
basit ‘urfi merujuk kepada perkara yang tidak terdiri daripada gabungan
beberapa jisim yang berbeza-beza kejadiannya (ma la yakiin murakkaban min
al-ajsam al-mukhtalifah al-raba’i‘), dan basit idafi merujuk kepada perkara
yang juzuknya lebih sedikit berbanding perkara yang lain (ma yakin ajza ‘uhu
aqall bi al-nisbat ‘ila al-’akhar). Maka menurut penulis, perkataan al-basatah
dengan maksud yang ketiga inilah yang dikehendaki dalam pernyataan di atas.
Rujuk Abt al-Hasan ‘Ali bin Muhammad al-Jurjani, al-Ta ‘rifat (Beirut: Dar
al-Kutub al-‘Timiyyah, 2000), 49. Lihat juga Muhammad bin ‘Ali al-Tahanawi,
Mawsii ‘ah  Kashshaf Istilahat al-Funiin wa al-‘Ulim, tahq. ‘Al Dahrgj
(Beirut: Maktabah Lubnan Nashiran, 1996), 1:336.

% Al-Sawi, Hashiyah al-Sawi ‘ala Tafsir al-Jalalayn, 165.

berdasarkan pecahan empat ayat yang membina surah al-Ikhlas
tersebut.

Dalam ayat yang pertama, ia menafikan kejisiman Allah
SWT dan kewujudan tuhan yang selainNya. Hal ini sekaligus telah
mengisbatkan sifat wakdaniyyah pada zat Allah SWT. Manakala
dalam ayat yang kedua, ia menafikan sifat keberhajatan Allah
SWT  kepada makhluk-makhluk ciptaanNya  sekaligus
mengisbatkan sifat qiyamuhu ta‘ala bi-nafsih. Selanjutnya, dalam
ayat yang ketiga, ia menafikan bahawa Allah bersatu dengan
sesuatu yang lain atau bercerai daripadaNya sesuatu yang lain. Hal
ini sekaligus telah mengisbatkan sifat gqidam dan baga’ pada zat
Allah SWT. Seterusnya, ayat yang keempat pula mengandungi
penafian terhadap wujudnya sebarang bentuk perserupaan dan
bandingan terhadap Allah SWT, sekaligus turut mengandungi
pengisbatan terhadap sifat mukhalafatuhu li al-hawadith pada zat
Allah SWT.

Dari aspek yang lain, secara tidak langsung ayat yang
pertama telah menafikan iktikad golongan yang telah
menyekutukan Allah SWT dengan tuhan-tuhan sembahan mereka.
Al-Razi sebagai contoh mengatakan bahawa ayat yang pertama
menafikan iktikad golongan al-thanawiyyah yang menyembah dua
tuhan iaitu tuhan cahaya dan tuhan kegelapan, golongan al-Nasara
(al-muthallithin) yang telah mendakwa kesatuan tuhan dalam tiga
oknum, iaitu tuhan bapa, tuhan anak dan roh kudus,”® begitu juga
golongan al-sabi’un yang menyembah alam cakerawala (al-aflak)
dan bintang-bintang. Manakala ayat yang kedua didapati secara
umumnya menafikan iktikad golongan yang meyakini kewujudan
tuhan selain Allah. Hal ini termasuk golongan yang meletakkan
pergantungan terhadap selain daripada Allah SWT.

Ayat Kketiga pula telah menafikan pegangan golongan Yahudi
yang mendakwa bahawa ‘Uzayr a.s. itu merupakan anak Allah,
golongan Nasrani yang mendakwa bahawa Nabi ‘Isa a.s. anak
Allah dan golongan musyrikin yang mendakwa bahawa para
malaikat itu merupakan anak perempuan Allah.”” Seterusnya, ayat
keempat menafikan pegangan golongan Musyrikin yang telah
menyekutukan Allah SWT dengan patung-patung berhala
sembahan mereka. Termasuk juga dalam kelompok tersebut,

5 Al-Alasi, Tafsir Rith al-Ma ‘ant 275-276.
57 Al-Razi, Tafsir al-Fakhr al-Razi, 185.

seperti menurut al-Qurtubi,”® adalah golongan al-mujassimah yang
telah menjisimkan Allah dan menisbahkan tempat dan juga arah
pada zat Allah SWT. Hal ini dapat dilihat berdasarkan pegangan
mereka yang mendakwa bahawa Allah duduk di atas Arasy,*
mempunyai wajah,% dua mata yang hakiki,®* dan juga betis.*

%8 Al-Qurtubi menyatakan bahawa, “pendapat yang benar adalah menghukum
kafir terhadap golongan al-mujassimah. Ini kerana, tidak ada beza antara
mereka dan golongan penyembah berhala ( crs aein B3 Y 3 cat iSh J &l msaall
sl s s dle). Rujuk al-Qurtubt, al-Jami “ li Ahkam al-Qur’an, 14.

% Sebagai contoh, Ibn ‘Uthaymin ketika menghuraikan firman Allah SWT s
Ua¥ls Giseudl 43S mengatakan bahawa, tafsiran yang benar (al-sawab)
adalah, sesungguhnya al-kursi merupakan tempat letak dua tapak kaki [Allah]
(opd) mmse S0 f) dan al-‘arsh merupakan tempat Allah SWT
bersemayam (4 (seall 4dde (s siul (3) 2 (<)), Lihat Muhammad bin Salih
al-‘Uthaymin, al-Majmi ‘ al-Mufid Sharh Kitab al-Tawhid, tahq. ‘Abd ‘Azim
Mahmud ‘Imran (Mesir: Maktabah ‘Ibad al-Rahman, 2007), 2:929.

8 Muhammad bin Salih al-‘Uthaymin, Sharh ‘Agidah Ahl al-Sunnah wa al-
Jama ‘ah (Mesir: Dar al-Yadin li al-Nashr wa al-Tawzi‘, 2007), 11, 102.

81 Dalam menetapkan mata bagi Allah SWT, al-Uthaymin mengemukakan hujah

perbandingan rasional dengan bertanya kepada mereka yang menafikan

kewujudan mata bagi zat Allah SWT. Beliau berkata, ajukan soalan kepada
mereka, adakah kamu mempunyai mata? Maka mereka akan berkata: ya.

Kemudian tanya kepada mereka, adakah keldai mempunyai mata? Maka

nescaya mereka akan menjawab: ya. Lanjutkan pertanyaan kepada mereka,

adakah mata kamu sama dengan mata keldai? Sudah tentu mereka akan
menjawab: tidak. Maka, menurutnya, kalaulah di antara sesama makhluk
terdapat perbezaan pada anggota yang sama, maka bagaimana boleh dinafikan
perbezaan antara Allah dan makhluk. Selain berdalilkan ayat 39 dari surah

Taha dan ayat 14 dari surah al-Qamar, beliau turut menyokong dakwaan

tersebut dengan mengemukakan sabda Rasulullah SAW ketika menerangkan

tentang dajjal, baginda bersabda: “Sesungguhnya dia buta (sebelah matanya)
sedangkan tuhan kalian tidak buta” (Usel Lsl oS ols Lsel 43). Untuk rujukan

lanjut, lihat al-‘Uthaymin, Sharh ‘Agidah, 11, 102.

Dalam mengisbatkan betis bagi zat Allah SWT, al-‘Uthaymin berdalilkan ayat

42 dari surah al-Qalam (38w (= <3Sy as) bagi menyokong kepercayaan

tersebut. Beliau berkata, yang dimaksudkan dengan perkataan saq di sini

adalah betis Allah (saq Allah). Kemudian beliau mengemukakan kaedah dalam
penetapan sifat bagi Allah iaitu: sesungguhnya sesuatu itu tidak akan dikatakan
sebagai sifat Allah melainkan sekiranya Allah jua yang menyandarkan sifat
tersebut kepada diriNya (s I Jas &l adlial 13 ¥) & ddea (5 Y 630 o). Lihat
al-‘Uthaymin, Sharh ‘Aqidah, 113.

6

Aspek Penyucian Zat Allah daripada Dakwaan Wahdah al-
Wujad, Hulal, Tajsim dan Tashbih dalam Surah al-Ikhlas
Analisis dilanjutkan lagi bagi melihat aspek penyucian zat Allah
SWT daripada sifat-sifat atau ciri-ciri yang tidak layak
disandarkan kepadaNya. Justeru, penelitian terhadap ayat ketiga
dan keempat daripada surah al-lkhlas telah menemukan bahawa
golongan mutasawwifah yang menjadikan iktikad wahkdah al-
wujizd dan iktikad Aulal sebagai pegangan; adalah suatu fenomena
yang nyata bercanggah dengan pegangan akidah yang sahih. Ini
kerana, Allah SWT sama sekali tidak akan bersatu dengan
makhluk atau menjelma di dalam diri setiap makhluk ciptaanNya
atau dalam redaksi yang lain, Allah SWT tidak seperti ibu yang
lahir daripadanya seorang anak dan tidak juga seperti anak yang
lahir daripada seorang ibu.

Dalam hal ini, terdapat beberapa tokoh tasawuf yang secara
jelas telah menyatakan penolakan mereka terhadap kedua-dua
jenis iktikad yang menyimpang tersebut. Antaranya Ibn ‘Arabit (w.
638H) menerusi karangannya yang berjudul Futiziat al-Makkiyyah
berkata:

Jslall s Joldly JB ey sRYI el V) SEYL J6 L
Terjemahan: “Seseorang tidak akan mengungkapkan tentang
(iktikad) kesatuan melainkan dia merupakan seorang ahli
mulhid, dan sesiapa yang mengungkapkan tentang (iktikad)
hulul maka agamanya rosak.”

Selain itu, al-Junayd al-Baghdadi (w. 297H) pernah berkata:
RONE AV RV
Terjemahan: “Tauhid adalah mengesakan (Allah) al-Qadim
daripada (menyerupai) makhluk.”®

83 <Abd Allah bin Muhammad al-Harari, Sarih al-Bayan fi al-Radd ‘ald Man
Khalaf al-Qur’an (Beirut: Sharikah Dar al-Mashari‘ li al-Tiba‘ah wa al-Nashr
wa al-Tawzi‘, 2008), 134.

® Lihat ‘Abd al-Karim bin Hawazin al-Qushayri, al-Risalah al-Qushayriyyah fi
Nlm al-Tasawwuf (Beirut: Dar al-Khayr li al-Tiba‘ah wa al-Nashr wa al-
Tawzi‘, 2003), 17.

Sementara Ahmad al-Rifa‘T (w. 578H) pula berkata:
LY e 4 Bam gl Sl S
Terjemahan: “Hendaklah kamu jauhkan dirimu daripada
mengungkapkan iktikad kesatuan kerana sesungguhnya ia

termasuk perkara-perkara batil (dalam agama).”®
Al-Harari pula menukilkan:

ol ad gl el dalal) syl Joal) ) (3 Ol Ol
el

Terjemahan: “Dua lafaz yang merosakkan di dalam agama
adalah; mengungkapkan iktikad kesatuan mutlak dan
menzahirkan keghairahan yang melampaui had dalam
mengungkapkan nikmat (yang diperoleh).”®

Ja‘far al-Sadiq berkata:

O 3l am e b e ol et on ol e @ 0T e
st o O oy hgaz O ¢ b 3 O gy Vsa O 60 e
Las o
Terjemahan: “Barang siapa yang menyangka bahawa Allah
berada di dalam sesuatu, atau berasal daripada sesuatu, atau
berada di atas sesuatu, maka sesungguhnya dia telah
mensyirikkan Allah. Ini kerana, jika Dia berada di atas
sesuatu, nescaya Dia ditanggung oleh sesuatu, sekiranya Dia
berada di dalam sesuatu, nescaya Dia terbatas dan sekiranya
Dia berasal daripada sesuatu, nescaya Dia adalah baharu.”®’

Di samping itu, berdasarkan ayat keempat pula, difahami
bahawa Allah SWT tidak bertempat, tidak diliputi oleh arah yang
enam,® dan tidak juga memiliki anggota-anggota badan; sama ada
anggota yang kecil mahupun anggota yang besar seperti yang
dimiliki oleh makhluk-makhluk ciptaanNya. Justeru, tindakan
menjisimkan Allah SWT dengan mengatakan Allah SWT duduk di
atas Arasy, mempunyai wajah, tangan, dan mata yang tidak
menyerupai anggota manusia, maka kesemua huraian seperti itu

8 Al-Harari, ‘Umdah al-Raghib, 134.

8 Al-Harari, ‘Umdah al-Raghib, 134.

87 Al-Qushayri, al-Risalah al-Qushayriyyah, 46.

% Jaitu depan, belakang, kanan, kiri, atas dan bawah.

didapati tidak pernah dihuraikan oleh para ulama daripada mazhab
arus perdana dalam akidah iaitu al-Asha‘irah dan al-Maturidiyyah.
Dalam hal ini, Ibn Hajar al-Haytami berkata:

Aoy ad gly Ay by LN oo 18 0y 3L O (ol

Wy Oghd omy pnonlly By B S s pgis
Terjemahan: “Dan ketahuilah bahawasanya al-Qarafi dan
selainnya telah meriwayatkan daripad al-Shafi‘i, Malik,
Ahmad dan Aba Hanifah r.a. berhubung kufurnya mereka
yang menyandarkan arah bagi Allah SWT dan
menjisimkanNya dan mereka (al-Shafi‘1, Malik, Ahmad dan
Abii Hanifah] memang benar berpendapat sedemikian.”®

‘Al al-Qart pula berkata:

L7 BT agh ) dizma O Gl pag — ikl o ol — g a2 JU L
asVly ladly by dio Y J ) 1By SLa) & o
NERER
Terjemahan: “Bahkan segolongan dari kalangan ulama salaf
dan khalaf berkata bahawa orang yang beriktikad adanya arah
bagi Allah SWT dihukum Kafir sebagaimana yang telah
dijelaskan oleh al-‘Iraqi, beliau berkata: sesungguhnya ia
adalah pendapat Aba Hanifah, Malik, al-Shafi‘i, al-Ash‘ari
dan al-Bagilani.”"
Manakala al-Baghdadi ketika menjelaskan perkara-perkara

usul yang telah diijmakkan oleh Ahli ’1-Sunnah wa ’I-Jama‘ah,
beliau turut menaskan:

Ol ade 52V O a9z Y &l s Isnaly
Terjemahan: “Golongan Ahli ’I-Sunnah wa ’1-Jama‘ah telah

bersepakat bahawa Allah SWT tidak diliputi oleh tempat dan
tidak berlalu masa ke atasNya.”"*

% Shihab al-Din Ahmad ibn Hajar al-Haytami, al-Minhgj al-Qawim (Beirut:
Mu’assah ‘Ulam al-Qur’an, 1978), 224.

™ Mulla ‘Al bin Sultin Muhammad al-Qari, Mirqat al-Mafatih Sharh Mishkat
al-Masabih (Beirut: Dar al-Fikr, t.t.), 3:300.

™ <Abd al-Qahir bin Tahir al-Baghdadi, al-Farq bayn al-Firdg (Kaherah: al-
Maktabah al-Tawfigiyyah, t.t.), 270.

24



Jurnal Usuluddin (Januari — Jun 2014) 39:1-31

Selain itu, al-Juwayni juga telah menukilkan ijmak, beliau
berkata:

seandly sl e g Ly Sl d) Of 2b6 540 ol Cala

ol
Terjemahan: “Mazhab ahli kebenaran keseluruhannya
(beriktikad) bahawa Allah SWT maha suci daripada

mengambil tempat dan mempunyai arah.”"
Bahkan al-Nawawi turut menukilkan ijmak dengan katanya:

s 2B el OV Y B T S e Bl e
L :\Jj‘\:ﬁ J; uﬁ\b &5« UM:J bjﬁ.j L(;L«MJ\ L} B V.:Mt;) ZAUJ U}K

Terjemahan: Diriwayatkan daripada al-Qadi ‘Iyad al-Maliki
bahawasanya beliau berkata: “tidak wujud perselisihan antara
seluruh umat Islam termasuk yang fagih dalam kalangan
mereka, golongan ahli Hadith, mereka yang pakar dalam ilmu
kalam, ahli fikir dan mereka yang bertaklid, bahawa
sesungguhnya makna zahir yang warid pada firman Allah “di
langit” (ff al-sama’), seperti firman Allah SWT:
(Terjemahannya) “adakah kalian beriman dengan mereka
yang berada di langit” dan nas-nas yang seumpamanya;
adalah bukan difahami berdasarkan faham zahir [dari nas
tersebut] bahkan ia ditakwilkan di sisi mereka.””
Begitu juga dengan al-Tahawi menerusi ‘dgidah al-
Tahawiyyah, beliau dipetik sebagai berkata:
st Y sy sLaeWly OISV LWy 390kt e () gm) Ll
colaadl Jls el ol

Terjemahan: Maha Suci Allah daripada segala had batasan,
batas akhir (penghujung), segala rukun (sudut atau sisi),

2 <Abd al-Malik bin ‘Abd Allah al-Juwayni, Kitab al-Irshad ila Qawati‘ al-
Adillah fi Usil al-1 tigad (Beirut: Dar al-Kutub al-‘Timiyyah, 1995), 21.

8 Lihat Yahya bin Sharaf al-Nawawi, Sahih Muslim bi Sharh al-Nawawr,
(Kaherah: al-Matba‘ah al-Miariyyah wa Maktabatuha, 1924), 5:24.

anggota besar dan anggota kecil, Dia tidak dilingkungi oleh
arah yang enam sebagaimana ciptaan-ciptaan yang lain.”

Selain itu, penelitian yang dilakukan juga mendapati bahawa
perbuatan menyandarkan suatu sifat yang tidak layak ke atas Allah
SWT merupakan suatu tindakan yang jelas menghina dan
mencerca Allah SWT. Ini berdasarkan Hadith yang berbuny|

w\JuJuﬁxywmduéJ\ 2e i Q.U\L;.o)bj.’ﬁd\u&

Terjemahan: Diriwayatkan daripada Abi Hurayrah r.a.,
daripada Nabi SAW, baginda bersabda, Allah berfirman:
“HambaKu telah mendustakanKu dan tidaklah sepatutnya
Dia berkelakuan sedemikian. HambaKu telah mencaciKu dan
sepatutnya dia tidak sebegitu. Adapun pendustaannya
terhadapKu adalah dia mengatakan: Allah sama sekali tidak
dapat mengembalikan kejadianku sebagaimana Dia mula-
mula menciptaKu, sedangkan tidaklah memulakan penciptaan
terhadap sesuatu itu lebih mudah bagiKu daripada
mengulangi kejadiannya. Manakala caciannya terhadapKu
adalah dia mengatakan: Allah mempunyai anak, sedangkan
Aku adalah Tuhan yang Esa, Tuhan yang menjadi tumpuan
sekalian makhluk, Aku tidak beranak dan tidak juga
diperanakkan, dan tidak ada sesuatu pun yang sebanding
denganKu.”"”
Justeru, berdasarkan Hadith di atas, antara perkara penting
yang dapat difahami daripadanya adalah Allah SWT maha suci
daripada bersifat dengan sifat-sifat yang tidak layak bagi zatNya.

" <Abd Allah bin Muhammad al-Harari, |zhar al- ‘Agidah al-Sunniyyah (Beirut:
Sharikah Dar al-Mashari‘ li al-Tiba‘ah wa al-Nashr wa al-Tawzi‘, 2007), 187.

™ Hadith riwayat al-Bukhari, Kitab al-Tafsir, Bab surah al-Tkhlas, no. Hadith
4974, Lihat Abt ‘Abd Allah Muhammad bin Isma‘il al-Bukhari, dalam
Mawsii‘at al-Hadith al-Sharif: al-Kutub al-Sittah, ed. Salih bin ‘Abd al-Aziz
Al al-Syaykh (Riyadh: Dar al-Salam, 2000), 431. Lihat juga al-Bayhagqi, Kitab
al-Asma’ wa al-Sifat, 156, al-Harari, Tafsir Hada 'iq al-Rih, 447.

Selain itu, turut juga diketahui bahawasanya barang siapa yang
menyandarkan sifat-sifat yang tidak layak ke atas Allah, termasuk
menyamakanNya dengan makhluk-makhluk ciptaanNya dan
mengadakan suatu bandingan terhadapNya, maka perbuatan
tersebut bukan hanya secara jelas telah mendustakan Allah SWT,
bahkan ia secara tidak langsung merupakan suatu bentuk cercaan
dan cacian terhadap Allah SWT yang pada akhirnya akan
menatijahkan murtad dan kufur terhadap orang Yyang
mengungkapkan ucapan dusta tersebut.

Justeru, bertitik tolak daripada kefahaman yang terjana
daripada kandungan surah al-Ikhlas ini, didapati bahawa para
ulama al-Asha‘irah terbukti mempunyai pemahaman tauhid yang
lurus dan benar. Hal ini jelas dapat dilihat menerusi sikap mereka
ketika mendefinisikan istilah tauhid. Sebagai contoh, dalam
mengemukakan definisi tauhid, lbn Hajar al-‘Asqalani (w. 852H)
berkata bahawa golongan Ahli ’I-Sunnah wa ’l-Jama‘ah telah
mentafsirkan tauhid sebagai; ‘penafian terhadap tashbih dan ta 7l’
(ahl al-sunnah fassirii al-tawhid bi-nafy al-tashbth wa al-ta ‘fil)."
Al-Junayd al-Baghdadi (w. 297H) pula mengatakan bahawa tauhid
adalah menyucikan Allah yang (bersifat) tidak mempunyai
permulaan bagi kewujudanNya daripada menyerupai makhluk (al-
tawhid ifrad al-qadim min al-muhdath).” Abu al-Qasim al-
Tamimi pula berpendapat bahawa perkataan tawkid adalah kata
terbitan bagi kalimah wahkhada, dan makna frasa ‘aku
mentawhidkan Allah’ (wakhadtu Allgh) adalah aku mengesakan
Allah dari sudut zat dan sifatNya, tidak ada suatu zatpun yang
sebanding atau yang menyerupaiNya.”® Ibn Battal (w. 449H) pula
dipetik sebagai berkata: terkandung di dalam pemahaman tauhid
adalah Allah SWT bukan jisim kerana sesuatu yang berjisim
terdiri daripada beberapa bahagian yang bersusun/bercantum.”

Sementara Dha al-Nin al-Misr1 (w. 245H) pula diriwayatkan
ketika beliau ditanya tentang makna tauhid, antara yang beliau
nyatakan adalah; “segala perkara yang tergambar di dalam benak

6 Ahmad bin ‘Al ibn Hajar al-‘Asqalani, Fath al-Bari (Kaherah: al-Matba‘ah al-
Salafiyyah, t.t.), 13:97.

7 Lihat al-Qushayr, al-Risalah al-Qushayriyyah, 17.

8 Al-*Asqalani, Fath al-Bart, 97.

™ Hasan bin ‘Alf al-Saqoaf, Sahih Sharh al- ‘Agidah al-Tahawiyyah (Beirut: Dar
al-Imam al-Rawas, 2007), 46.

fikiranmu, maka Allah SWT tidak sama sekali seperti perkara
yang kamu gambarkan tersebut” (kull ma tasawwar fi wahmi-ka fa
Allah bi-khilaf dhalik). Maka berdasarkan definisi-definisi di atas
difahami bahawa, perkataan tauhid antara lain mengandung erti
penafian mutlak wujudnya sebarang bentuk penyamaan antara
Allah SWT dan makhluk-makhluk ciptaanNya.*® Menurut al-
Saqgaf, lawan bagi perkataan tauhid adalah al-tashbih iaitu
mengadakan suatu bentuk perserupaan terhadap Allah SWT.®
Oleh itu, definisi-definisi ini jelas memperlihatkan keselariannya
dengan kandungan surah al-Ikhlas.

Penutup

Berdasarkan pembentangan tafsiran para ulama di atas, dapat
dirumuskan bahawa surah al-lkhlas merupakan sebuah surah yang
begitu penting untuk difahami dengan kefahaman yang sebenar.
Secara keseluruhannya, surah ini telah mengisbatkan kewujudan
Tuhan yang begitu agung, yang sama sekali tidak menyerupai
makhluk-makhluk ciptaanNya. Di samping itu, surah ini juga
secara tidak langsung telah menafikan segala sifat yang tidak
layak bagi zatNya sekaligus menempelak golongan-golongan yang
menyeleweng daripada pegangan sejati majoriti umat Islam.
Justeru, surah ini dilihat amat perlu diajarkan kepada umat Islam
pada semua peringkat demi menjadi benteng yang ampuh dan
kukuh guna menyekat kemaraan iktikad-iktikad dan faham-faham
asing yang jelas berseberangan dengan kesucian pegangan akidah
Rasulullah SAW.

8 Al-Asfarayini berkata: para ahl al-haq telah bersepakat bahawa semua
pendapat yang dikemukakan oleh para ahl al-kalam mengenai frasa kata al-
tawhid kembali kepada dua idea utama iaitu: meyakini bahawa Allah sama
sekali tidak serupa dengan perkara-perkara yang tergambar di dalam benak
fikiran dan meyakini bahawa zat Allah tidak serupa dengan makhluk-
makhlukNya dan Dia memiliki sifat-sifat (yang maha sempurna). Lihat al-
Sawi, Kitab Sharh al-Sawrt ‘ala Jawharah al-Tawhid, 165.

8 Al-Saqoaf, Sahih Sharh al- ‘Agidah al-Tahawiyyah, 47.

